
	1. Նախագծով առաջարկվում է սահմանել, որ հարկային գործակալները մինչև յուրաքանչյուր հարկային տարվան հաջորդող հարկային տարվա ապրիլի 20-ը ներառյալ ՀՀ հարկային օրենսգրքի (այսուհետ՝ Օրենսգիրք) 53-րդ հոդվածով սահմանված կարգով հարկային մարմին են ներկայացնում նախորդ հարկային տարվա ընթացքում ԱՊՀ մասնակից պետություններում գրանցված կազմակերպություններին վճարված եկամուտների, եկամուտների վճարման ամսաթվի, այդ եկամուտներից հաշվարկված և պահված շահութահարկի վերաբերյալ անհատական տեղեկություններ, բացառությամբ բանկային կամ ապահովագրական գաղտնիք համարվող տեղեկությունների:
Այդ կապակցությամբ, հայտնում ենք, որ Օրենսգրքի 134-րդ հոդվածի 2-րդ մասի համաձայն՝ հարկային գործակալները մինչև յուրաքանչյուր հաշվետու եռամսյակին հաջորդող ամսվա 20-ը ներառյալ Օրենսգրքի 53-րդ հոդվածով սահմանված կարգով հարկային մարմին են ներկայացնում նախորդ հաշվետու եռամսյակում ոչ ռեզիդենտ շահութահարկ վճարողներին վճարված եկամուտների, այդ եկամուտներից հաշվարկված, պահված և պետական բյուջե վճարված շահութահարկի գումարների մասին հաշվարկ: Ուստի, նախագծի ընդունման դեպքում գործնականում ստացվելու է այնպես, որ հարկային գործակալները նախ ներկայացնելու են նախորդ հաշվետու եռամսյակում ոչ ռեզիդենտ շահութահարկ վճարողներին վճարված եկամուտների, այդ եկամուտներից հաշվարկված, պահված և պետական բյուջե վճարված շահութահարկի գումարների մասին տեղեկություններ, որոնց մեջ ներառված են լինելու նաև ԱՊՀ մասնակից պետություններում գրանցված կազմակերպություններին վճարված եկամուտների վերաբերյալ տեղեկություններ, այնուհետև՝ հարկային տարին ավարտվելուց հետո, ներկայացնելու են նախորդ հարկային տարվա ընթացքում ԱՊՀ մասնակից պետություններում գրանցված կազմակերպություններին վճարված եկամուտների վերաբերյալ անհատական տեղեկություններ: Այսինքն, խնդրո առարկա դեպքերում հարկային գործակալները պահանջվող տեղեկությունների որոշ մասը ներկայացնելու են երկու անգամ:
Հաշվի առնելով վերոնշյալը և նպատակ ունենալով խուսափել ինչպես հարկ վճարողների, այնպես էլ հարկային մարմնի կողմից կրկնակի աշխատանք կատարելուց՝ առաջարկում ենք քննարկել ԱՊՀ մասնակից պետություններում գրանցված կազմակերպություններին վճարված եկամուտների վերաբերյալ անհատական տեղեկությունները Օրենսգրքի 134-րդ հոդվածի 2-րդ մասով սահմանված՝ շահութահարկի գումարների մասին հաշվարկի շրջանակներում ներկայացնելու պահանջ սահմանելու նպատակահարմարության հարցը:
	Չի ընդունվել
ԱՊՀ մասնակից պետությունների միջև էլեկտրոնային եղանակով պահանջվող անհատական տեղեկությունները չեն կրկնում ներկայումս ՀՀ հարկային օրենսգրքի 134-րդ հոդվածի 2-րդ մասին համապատասխան հարկային գործակալների կողմից եռամսյակային կտրվածքով ներկայացվող տեղեկություններին և  հարկային գործակալների կողմից երկու անգամ նույն տեղեկատվությունը ներկայացնելու խնդիր չի առաջանում:
Մյուս կողմից, հաշվի առնելով այն հանգամանքը, որ հարկային գործակալները ֆիզիկական անձանց մասով տեղեկությունները հարկային մարմին են ներկայացնում տարեկան կտրվածքով (հիմք՝ ՀՀ հարկային օրենսգրքի 156-րդ հոդվածի 5-րդ մաս) և, ելնելով ՀՀ հարկային համակարգի միասնականության սկզբունքից, առաջարկվում է ԱՊՀ մասնակից պետությունների միջև ոչ ռեզիդենտ շահութահարկ վճարողների վերաբերյալ անհատական տեղեկությունները հարկային մարմին ներկայացնել տարեկան մեկ անգամ, հաշվի առնելով նաև այն հանգամանքը, որ որ ԱՊՀ մասնակից պետությունների միջև պահանջվող տեղեկատվության փոխանակումը անհրաժեշտ է իրականացնել տարին մեկ անգամ:


	2. Մյուս կողմից, հաշվի առնելով նաև այն հանգամանքը, որ Global Forum-ին ՀՀ անդամակցության շրջանակներում հավանաբար անհրաժեշտ է լինելու ԱՊՀ անդամ պետություններին ներկայացվող անձնավորված տեղեկատվությանը համարժեք տեղեկատվություն ներկայացնել նաև այլ պետություններին՝ առաջարկում ենք վերոնշյալ կարգավորումների շրջանակներում չսահմանափակվել միայն ԱՊՀ անդամ պետություններով և մեր առաջարկությունն ընդունելի համարվելու դեպքում Օրենսգրքի 134-րդ հոդվածի 2-րդ մասի խմբագրությունը փոխել այնպես, որ հարկ վճարողների կողմից ներկայացվի ոչ միայն ԱՊՀ անդամ պետությունների ռեզիդենտներին վճարված եկամուտների մասին տեղեկատվություն, այլ առհասարակ ոչ ռեզիդենտներին վճարվող եկամուտների մասով տեղեկատվություն։
Միաժամանակ, հաշվի առնելով 2020 թվականի ընթացքում վճարված եկամուտների մասով ԱՊՀ անդամ պետություններին տեղեկատվություն ներկայացնելու պարտավորությունը՝ առաջարկում ենք ԱՊՀ անդամ պետությունների ռեզիդենտներին վճարված եկամուտների վերաբերյալ տեղեկատվություն ներկայացնելու պահանջը սահմանել  նախագծի անցումային դրույթներով:
	Ընդունվել է
Նախագծում կատարվել է համապատասխան փոփոխություն՝ սահմանվել է, որ տեղեկություն-ները հարկային մարմին են ներկայացվում ՀՀ կողմից վավերացրած միջազգային պայմանագրերի կողմ հանդիսացող պետություններում գրանցված կազմակերպությունների կողմից՝ տեղեկությունների փոխանակման պահանջ սահմանված լինելու դեպքում։ Վավերացրած միջազգային պայմանագրերի ցանկը հրապարակում է հարկային մարմինը։


	3. Նախագծի ընդունման հիմնավորման համաձայն՝ նախագծով ներկայացված առաջարկությունը պայմանավորված է ԱՊՀ մասնակից պետությունների միջև էլեկտրոնային եղանակով պահանջվող տեղեկությունների փոխանակումն ապահովելու նպատակադրմամբ: Այս առումով, հայտնում ենք, որ առկա են դեպքեր, երբ Հայաստանի Հանրապետության քաղաքացի և ԱՊՀ մասնակից պետությունների ռեզիդենտ հանդիսացող ֆիզիկական անձանց մասով «Հարկային վարչարարություն իրականացնելու նպատակով ԱՊՀ մասնակից պետությունների միջև էլեկտրոնային եղանակով տեղեկություն փոխանակելու մասին» արձանագրությամբ սահմանված որոշ անհատական տեղեկություններ հարկային մարմինը հարկ վճարողներից կամ հարկային գործակալներից չի ստանում: Մասնավորապես, խոսքը վերաբերում է արձանագրության թիվ 2 հավելվածի 2-րդ կետով սահմանված՝ արժեթղթերով գործառնություններից (արժեթղթերի օտարումից), անշարժ գույքի օտարումից ֆիզիկական անձանց կողմից ստացված եկամուտների և այլ եկամուտների վերաբերյալ տեղեկություններին:
Այս առումով, հայտնում ենք, որ պարզ չէ, թե վերոնշյալ դեպքերում ինչպես պետք է իրականացվի տեղեկությունների փոխանակումը: Ուստի, առաջարկում ենք քննարկել վերոնշյալ դեպքերում նույնպես հարկային մարմնին անհատական տեղեկություններ ներկայացնելու պահանջ սահմանելու նպատակահարմարության հարցը:
	Չի ընդունվել
ՀՀ հարկային օրենսգրքի 156-րդ հոդվածի 5-րդ մասով արդեն իսկ սահմանված է, որ հարկային գործակալները մինչև յուրաքանչյուր հարկային տարվան հաջորդող հարկային տարվա ապրիլի 20-ը ներառյալ հարկային մարմին են ներկայացնում նախորդ հարկային տարվա ընթացքում ֆիզիկական անձանց, նրանց եկամուտների, այդ եկամուտներից հաշվարկված և պահված եկամտային հարկի վերաբերյալ անհատական տեղեկություններ: Տեղեկությունները սահմանված են ՀՀ ՊԵԿ նախագահի 30.12.2016թ. N300-Ն հրամանով, որտեղ ներառված է նաև պահանջվող տեղեկատվությունը, հետևաբար՝ ֆիզիկական անձանց մասով տեղեկություններ ստանալու նպատակով ՀՀ հարկային օրենսգրքում լրացուցիչ փոփոխություն կատարելու անհրաժեշտությունը բացակայում է:





	3. ՀՀ արդարադատության նախարարություն
	02.03.2021թ.

	
	N//5083-2021

	1. «Հայաստանի Հանրապետության հարկային օրենսգրքում լրացում կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) հոդված 1-ում «հարկային օրենսգրքի» բառերն անհրաժեշտ է փոխարինել «ՀՀ հարկային օրենսգրքի» բառերով` նկատի ունենալով ՀՀ հարկային օրենսգրքի վերնագիրը:
	Ընդունվել է

	2. Նախագծի 1-ին հոդվածով լրացվող 134-րդ հոդվածի (այսուհետ՝ 134-րդ հոդված) 4-րդ մասի 2-րդ և 3-րդ նախադասություններում նշված «Սույն կետում» բառերն անհրաժեշտ է փոխարինել «Սույն մասում» բառերով:
	Ընդունվել է

	3. Նախագծի 134-րդ հոդվածի 4-րդ մասում նշվում է՝ «Սույն կետում սահմանված վավերացրած միջազգային պայմանագրերի ցանկը հրապարակում է հարկային մարմինը:»:
Այս առումով հարկ է նկատի ունենալ, որ Նախագծի 134-րդ հոդվածի 4-րդ մասում խոսքը վերաբերում է Հայաստանի Հանրապետության կողմից վավերացրած միջազգային պայմանագրերի կողմ հանդիսացող պետություններում գրանցված կազմակերպությունների մասով՝ տեղեկությունների փոխանակման պահանջ սահմանված լինելու դեպքերին:
Հաշվի առնելով վերոգրյալը գտնում ենք, որ անհրաժեշտ է խմբագրել հիշյալ նախադասությունը՝ մասնավորապես նշել նաև, թե վավերացրած միջազգային պայմանագրերի ցանկը հարկային մարմինը որտեղ է հրապարակում:
	Ընդունվել է
Նախագծում կատարվել է համապատասխան փոփոխություն՝ նախագծի 1-ին հոդվածով լրացվող 134-րդ հոդվածում կատարվել է լրացում հետևյալ բովանդակությամբ՝ «Սույն մասում սահմանված վավերացրած միջազգային պայմանագրերի ցանկը հրապարակում է հարկային մարմինը՝ այն տեղադրելով իր պաշտոնական ինտերնետային կայքում։»:

	4. ՀՀ հարկային օրենսգրքի 134-րդ հոդվածի 2-րդ մասի համաձայն՝ հարկային գործակալները մինչև յուրաքանչյուր հաշվետու եռամսյակին հաջորդող ամսվա 20-ը ներառյալ ՀՀ հարկային օրենսգրքի 53-րդ հոդվածով սահմանված կարգով հարկային մարմին են ներկայացնում նախորդ հաշվետու եռամսյակում ոչ ռեզիդենտ շահութահարկ վճարողներին վճարված եկամուտների, այդ եկամուտներից հաշվարկված, պահված և պետական բյուջե վճարված շահութահարկի գումարների մասին հաշվարկ: 
Նկատի ունենալով Նախագծով առաջարկող կարգավորումները՝ գտնում ենք, որ Նախագծի ընդունման դեպքում հնարավոր են այնպիսի իրավիճակներ, երբ հարկային գործակալների ներկայացրած նախորդ հաշվետու եռամսյակում ոչ ռեզիդենտ շահութահարկ վճարողներին վճարված եկամուտների, այդ եկամուտներից հաշվարկված, պահված և պետական բյուջե վճարված շահութահարկի գումարների մասին տեղեկությունները կարող են ներառել նաև ԱՊՀ մասնակից պետություններում գրանցված կազմակերպություններին վճարված եկամուտների վերաբերյալ տեղեկություններ: Այսինքն՝ հնարավոր են դեպքեր, երբ հարկային գործակալները պահանջվող տեղեկությունների որոշ մասը ներկայացնելու են երկու անգամ: Նկատի ունենալով վերոգրյալը՝ առաջարկում ենք քննարկել և պարզաբանել առաջարկվող կարգավորման նպատակահարմարության հարցը:

	Չի ընդունվել
ԱՊՀ մասնակից պետությունների միջև էլեկտրոնային եղանակով պահանջվող անհատական տեղեկությունները չեն կրկնում ներկայումս ՀՀ հարկային օրենսգրքի 134-րդ հոդվածի 2-րդ մասին համապատասխան հարկային գործակալների կողմից եռամսյակային կտրվածքով ներկայացվող տեղեկություններին և  հարկային գործակալների կողմից երկու անգամ նույն տեղեկատվությունը ներկայացնելու խնդիր չի առաջանում:

	4. ՀՀ ֆինանսների նախարարություն
	26.03.2021թ.

	
	N01/2-3/4315-2021

	1.Դիտողություններ և առաջարկություններ չկան
	

	5. ՀՀ արդարադատության նախարարություն

	29.03.2021թ.

	
	N/7663-2021

	1.Դիտողություններ և առաջարկություններ չկան
	

	6․ Վարչապետի աշխատակազմի ֆինանսատնտեսագիտական վարչություն
	09.04.2021թ.

	
	N

	1․  Օրենքի նախագծով առաջարկվում է հարկային oրենսգրքի 134-րդ հոդվածը լրացնել նոր 4-րդ մասով՝ հետևյալ բովանդակությամբ.
«4. Հարկային գործակալները մինչև յուրաքանչյուր հարկային տարվան հաջորդող հարկային տարվա ապրիլի 20-ը ներառյալ Օրենսգրքի 53-րդ հոդվածով սահմանված կարգով հարկային մարմին են ներկայացնում նախորդ հարկային տարվա ընթացքում  այլ պետություններում գրանցված կազմակերպություններին վճարված եկամուտների, եկամուտների վճարման ամսաթվի, այդ եկամուտներից հաշվարկված և պահված շահութահարկի վերաբերյալ  տեղեկություններ, բացառությամբ բանկային կամ ապահովագրական գաղտնիք համարվող տեղեկությունների: Սույն մասում սահմանված տեղեկությունները հարկային մարմին են ներկայացվում Հայաստանի Հանրապետության կողմից վավերացրած միջազգային պայմանագրերի կողմ հանդիսացող պետություններում գրանցված կազմակերպությունների մասով՝ տեղեկությունների փոխանակման պահանջ սահմանված լինելու դեպքում։ Սույն մասում սահմանված վավերացրած միջազգային պայմանագրերի ցանկը հրապարակում է հարկային մարմինը՝ այն տեղադրելով իր պաշտոնական ինտերնետային կայքում։»:
Այսինքն, օրենքի նախագծով նախատեսված տեղեկությունները վերաբերվում են միայն այլ պետություններում գրանցված կազմակերպություններին վճարված եկամուտներին, եկամուտների վճարման ամսաթվին, այդ եկամուտներից հաշվարկված և պահված շահութահարկին:
Միաժամանակ, «Բանկային գաղտնիքի մասին» օրենքի 4-րդ հոդվածով 1-ին մասով սահմանված է բանկային գաղտնիքը՝
«Բանկային գաղտնիք են համարվում բանկի հաճախորդին սպասարկելու կապակցությամբ տվյալ բանկին հայտնի դարձած հաճախորդի հաշիվների վերաբերյալ տեղեկությունները, հաճախորդի հանձնարարությամբ կամ հօգուտ հաճախորդի կատարված գործառնությունների վերաբերյալ տեղեկությունները, ինչպես նաև նրա առևտրային գաղտնիքը, գործունեության ցանկացած ծրագրի կամ մշակման, գյուտի, արդյունաբերական նմուշի մասին տեղեկությունները և նրա վերաբերյալ ցանկացած այլ տեղեկություն, որը հաճախորդը մտադիր է եղել գաղտնի պահել, և բանկը տեղյակ է կամ կարող էր տեղյակ լինել այդ մտադրության վերաբերյալ»: 
Իսկ «Ապահովագրության և ապահովագրական գործունեության մասին» օրենքի 3-րդ հոդվածի 6-րդ կետով սահամանված է ապահովագրական գաղտնիքը՝ 
«ապահովագրական գաղտնիք՝ ապահովագրական գործունեության ընթացքում ապահովադրի, ապահովագրված անձի կամ շահառուի վերաբերյալ ապահովագրողին, վերաապահովագրողին, ապահովագրական միջնորդություն իրականացնող անձին հայտնի դարձած ապահովադրի, ապահովագրված անձի կամ շահառուի առևտրային գաղտնիքը կամ այլ տեղեկություն, որն ապահովադիրը կամ ապահովագրված անձը մտադիր են եղել գաղտնի պահել, և Ընկերությունը, վերաապահովագրական ընկերությունը կամ ապահովագրական միջնորդը տեղյակ է կամ պարտավոր էր տեղյակ լինել այդ մտադրության վերաբերյալ»: 
Նշված օրենքներով «բանկային գաղտնիքի» և «ապահովագրական գաղտնիքի» սահմանումներում որպես բանկային կամ ապահովագրական գաղտնիք ներառված չէ որևէ եկամուտ, եկամուտներից հաշվարկված և պահված շահութահարկ, այսինքն դրանք չեն հանդիսանում  բանկային կամ ապահովագրական գաղտնիք:
Բացի այդ, օրենքի նախագծի հիմնավորումում նշված օրենքի նախագծի անհրաժեշտությունը վկայկոչող «Հարկային վարչարարություն իրականացնելու նպատակով ԱՊՀ մասնակից պետությունների միջև էլեկտրոնային եղանակով տեղեկություն փոխանակելու մասին» արձանագրությունում նույնպես բացակայում է բանկային գաղտնիքի կամ ապահովագրական գաղտնիքի վերաբերվող որոևէ պահանջ: 
Անհրաժեշտ ենք համարում նշել նաև, որ օրենքի նախագծում առկա «բացառությամբ բանկային կամ ապահովագրական գաղտնիք համարվող տեղեկությունների» սահմանումը կարող է տարընկալումների տեղիք տալ, որի հետևանքով նշված տեղեկատվությունները ներկայացվեն սխալ և ոչ ամբողջական:
Ելնելով վերը նշվածից առաջարկում ենք օրենքի նախագծից հանել «բացառությամբ բանկային կամ ապահովագրական գաղտնիք համարվող տեղեկությունների» բառերը:
	Ընդունվել է


	2․ Առաջարկվող  օրենքի նախագծով նախտեսվում է նաև, որ «Սույն մասում սահմանված տեղեկությունները հարկային մարմին են ներկայացվում Հայաստանի Հանրապետության կողմից վավերացրած միջազգային պայմանագրերի կողմ հանդիսացող պետություններում գրանցված կազմակերպությունների մասով՝ տեղեկությունների փոխանակման պահանջ սահմանված լինելու դեպքում։ Սույն մասում սահմանված վավերացրած միջազգային պայմանագրերի ցանկը հրապարակում է հարկային մարմինը՝ այն տեղադրելով իր պաշտոնական ինտերնետային կայքում։»:
Նկատի ունենալով, որ տնտեսվարող սուբյեկտները անհրաժեշտություն են ունենալու հարկային մարմնի պաշտոնական ինտերնետային կայքում տեղադրված միջազգային պայմանագրերից կողմնորոշվելու և ճշտելու միջազգային պայմանագրերի կողմ հանդիսացող պետություններում գրանցված կազմակերպությունների մասով՝ տեղեկությունների փոխանակման պահանջ սահմանված դեպքերը, առաջարկում ենք օրենքի նախագծում ավելացնել, որ հարկային մարմինը իր պաշտոնական ինտերնետային կայքում առանձին տեղադրում է նաև այն միջազգային պայմանագրերը, որոնցում սահմանված են  կազմակերպությունների մասով տեղեկությունների փոխանակման պահանջ կամ դրանց որոշակիացման համար նախատեսում է այլ հնարավորություն:
	Ընդունվել է ի գիտություն
ՀՀ պետական եկամուտների կոմիտեն իր պաշտոնական ինտերնետային կայքում հրապարակելու է ՀՀ հարկային օրենսգրքի 134-րդ հոդվածի 4-րդ մասով նախատեսված միայն այն միջազգային պայմանագրերի ցանկը, որոնցում սահմանված է տեղեկությունների փոխանակման պահանջ։


	3․ Օրենքի նախագծի հիմնավորումը անհարժեշտ է ներկայացնել  կառավարության  25.02.2021թ. N 252-Լ որոշմամբ հաստատաված Կառավարության աշխատակարգի 20-րդ կետի 2-րդ ենթակետերի պահանջներին համապատասխան, մասնավորապես, հիմնավորման մեջ ներառելով նաև տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին:
	Ընդունվել է






